
NoO ARRANQUE DO NOVO “CURSO”’ UGT APOSTA POR MELLORAR O
EMPREGO, REDUCIR O TEMPO DE TRABALLO, SUBIR O SMI E LOITAR

CONTRA O CAMBIO CLIMATICO

Redaccion.- O secretario xeral de UGT
realizou o encontro informativo tradicional de
inicio de curso esta semana. Neste, reclamou
aos grupos politicos “baixar do divino ao hu-
mano” para resolver os problemas das per-
soas. Pepe Alvarez sinalou que “estamos nun
contexto de incerteza politica, cun gobemo
en funciéns e un candidato para unha investi-
dura que ten poucas perspectivas de que
poida prosperar. Queremos unha lexislatura
que empece canto antes a partir dos logros e
conquistas de dereitos sociais e laborais que
conseguimos durante os ultimos anos. Alongar
situacions de interinidade, tendo en cuenta
que hai cuestiéns pendentes como os fondos
europeos, non ten moito sentido”.

Desta forma, sinalou que “hoxe no Parla-
mento hai unha maioria que deu soporte aos
cambios que impulsamos a través do didlogo
social na anterior lexislatura. Votouse a favor
da reforma laboral, da reforma das pensions e
de moitos acordos transcendentais sobre a
COVID. Parece razoable que calquera que
queira presentarse nun proceso de investi-
dura ten que ser plenamente consciente de
que ten que contar con esa maioria. O PP non
pode expor outro acordo de pensions, por
exemplo, porque a actual reforma xa esta
aprobada coas organizaciéns sociais e coas
politicas. No seu documento de propostas de
investidura faltan cuestions tan importantes
como o desenvolvemento da politica industrial.
E imprescindible que esta lexislatura empece
a sUa andaina consolidando os acordos que
impulsamos nos ultimos anos”.

En relacion as politicas de emprego, o
secretario xeral de UGT considerou que a re-
forma laboral “é un éxito incontestable. Con-
seguimos nun tempo récord recortar a con-
tratacion temporal, diminuir o nimero de
contratos precarios, a cifra de indefinidos em-
peza a achegamos ao contexto europeo e a
estabilidade no emprego é o motor econémico
maéis importante do noso pais. E unha base
gue nos ten que achegar a debater sobre as
cuestiéns que temos que seguir mellorando”.

Cuestions como “o elevado paro de longa
duracién; o custo do despedimento, que en
Espafia € moi barato e débese aumentar no
caso dos despedimentos improcedentes,

sendo disuasorio e repara-
dor; ou mellorar os recursos
materiais e humanos dos
servizos publicos de em-
prego, que non funcionan ou
son deficientes, porque non
conseguen inserir as per-
soas no mercado de traba-
llo”.

Ademais, incidiu na ne-
cesidade de “debater sobre o
tempo de traballo no curto e
medio prazo. Teriamos que
alcanzar nesta lexislatura
unha xomada maxima de 35
horas laborais semanais de maneira legal no
Estatuto dos Traballadores, no camino de che-
gar nun futuro préximo as 32 horas. En Es-
pafia, hai case 40 anos que non se toca a xor-
nada maxima laboral no ET. En 40 anos, os
niveis de produtividade aumentaron de ma-
neira visible ou espectacular nos sectores eco-
némicos do noso pais. Para producir un coche
necesitanse 30 traballadores menos que hai
40 anos. Isto tense que reflectir na xornada
maxima legal’.

Os salarios é outro dos elementos esen-
ciais a enfocar na nova lexislatura. “Os salarios
hai que tocalos a alza. Este veran, no turismo,
vimos a dobre vara de medir que existe. Os
empresarios do sector estiveron racaneando
sen subir os salarios mentres as tarifas na
hostaleria subiron en tomo ao 25%. Hai que
repartir os beneficios entre os traballadores e
traballadoras tamén. Este sector ten que aco-
modar os ritmos de traballo e as xormadas ao
convenio colectivo. E con boas condiciéns de
vida”.

E o SMI tamén. “Ten que chegar ao 60%
do salario medio real no noso pais. Os 1.080
euros non & 0 60% do salario medio. O grupo
de expertos non foi capaz de cuantificalo exac-
tamente, non nos deixaron establecer unha
metodoloxia concreta para situalo e, por tanto,
hai un mecanismo de absoluta confianza que
€ aAxencia Tributaria que o sitlia mais alto dos
1.080 euros, ao redor dos 1.200 euros”.

Un SMI que, segundo Pepe Alvarez, “de-
beriase revalorizar de maneira automatica

cada ano por lei, conforme ao 60% do salario
medio cada ano, conseguindo asi dignificar os
salarios no noso pais. E ser un valor tnico a
nivel nacional, non establecelo de maneira
singular en cada Comunidade Auténoma, xa
que asi nos axudara a crecer de maneira con-
xunta”.

Unha cuestién fundamental durante os
ultimos anos € a loita contra o cambio clima-
tico. “E unha realidade que vivimos no noso
pais e que se vai agravar co paso dos anos.
Os seus efectos estiveron presentes durante
todo o veran e vimolo de maneira dramatica
nos ultimos dias, xa que custou a vida de va-
rias persoas. En primeiro lugar, gustariame
agradecer aos traballadores e traballadoras
dos servizos de emerxencia e daAEMET polo
seu traballo diario, e aconsellar aos politicos
que non se metan onde non tefien que me-
terse”.

Ademais, considerou que “a regulacién
de traballar con ondas de calor ou frio fixose
sen a consulta previa &s organizacions sin-
dicais. Non houbo negociacién. E unha bar-
baridade que parte dos que temos que vi-
xiar por que se cumpra a lei, non sexamos
consultados. En consecuencia, a norma-
tiva esta moi descafeinada en relacion are-
alidade. Queremos que a lei sexa nitida e
clara respecto a como se atenden estes
episodios climatoloxicos no traballo. Nece-
sitamos ampliar esta norma desde o punto
de vista da proteccién civil ou doutros tra-
ballos pechados, como as cocifias dos res-
taurantes ou os hoteis”.

GALICIA LABORAL, Boletin dixital da UGT de Galicia




A ESTABILIDADE, CAMINO DE SER A NORMA NO MERCADO LABORAL

Hai que seguir combatendo a pobreza laboral, marcada polos contratos parciais de caracter involuntario, e
continuar co incremento salarial pactado no V Acordo para o Emprego e a Negociacion Colectiva

Redaccion.- Os datos de paro corres-
pondentes ao mes de agosto, publicados este
luns polo Servizo Publico de Emprego (SEPE),
mostran un aumento de 280 persoas desem-
pregadas respecto ao mes anterior. Pola sta
banda, a afiliacion rexistra un retroceso de
217 persoas, unha tendencia habitual para
0s meses de agosto.

En conxunto, o paro rexistrado situouse en
127.725 persoas, 14.187 menos que O
mesmo mes do ano anterior; polo que, a pe-
sar do seu aumento mensual, ainda sup6n o
dato mais baixo para un mes de agosto desde
1996. Con respecto a afiliacién, o nimero to-
tal de persoas afiliadas este mes alcanza as
1.077.911, 22.580 mais que 0 mesmo mes do
pasado ano. A stia vez, se se observa o dato
desestacionalizado, mais adecuado para ana-
lizar a evolucion estrutural, tense unha caida
do paro de 23.373 persoas e un aumento da
afiliacion de 17.745 persoas en agosto, dando
conta de que, unha vez eliminado o compo-
fiente estacional, o mercado laboral continda
creando emprego a pesar das adversidades
do contexto econdmico e politico nacional e in-
temacional (estes dous Ultimos datos son a ni-
vel estatal).

Para UGT-Galicia, tras vinte meses desde
que entrase en vigor a ultima reforma laboral,
Xa é posible observar unha certa tendencia
clara & estabilizacién do mercado de traballo:
0s picos de contratacion que se producian
nos meses de veran estan a moderarse con
motivo do impulso dado & contratacion indefi-
nida, co fixo descontinuo como contrato do-
minante para estas actividades estacionais
ou intermitentes que mais sufrian a excesiva
temporalidade e rotacion laboral. Asi, as em-
presas adiantan as contratacions e estabilizan
0s seus cadros de persoal antes do comezo
da tempada, reducindo os vaivéns estacionais
e achegando un extra de seguridade as per-
soas traballadoras.

Por iso, ainda que o nimero total de con-
tratos rexistrados € inferior aos asinados nos
anos anteriores a reforma laboral, tratase
dunha boa noticia, debido a que reflicte que se
produciu unha substancial mellora da calidade
do emprego xerado, gafiando peso a contra-
tacion indefinida e reducindose a temporali-
dade ata minimos historicos. En cifras, podese
observar que, do total de 64.507 contratos re-
xistrados, 24,94% son indefinidos, mentres
que anteriormente apenas alcanzaba o 10%
dos contratos.

Uns datos que, sen dubida, son moi bos,
pois confirman que a estabilidade laboral co-
meza a ser a norma do mercado de traballo.
Apesardiso, UGT lamenta que, debido sobre
todo ao dificil contexto econdmico, estas me-
llores condiciéns laborais non se acaben de

trasladar a unha maior calidade de
vida do conxunto da clase traballa-
dora, pois ainda hai miles de persoas
que sofren os estragos da precarie-
dade e a pobreza laboral: ao redor do
16,5% das persoas ocupadas estan
enrisco de pobreza, sendo a elevada
parcialidade unha das suas principais
causas. O INE rexistra que o 14,2%
das persoas ocupadas estano a
tempo parcial. Ademais, dentro deste
grupo de persoas a metade (un
50,1%) estano de maneira involunta-
ria, & dicir, por non poder atopar un tra-
ballo a tempo completo, segundo a ul-
tima EPA.

Esta situacion € moi preocupante, pois se
materializa en persoas traballadoras que non
poden satisfacer as stias necesidades vitais
mais basicas. A crise inflacionista ainda conti-
nua presente en produtos tan basicos como os
alimentos, e o prezo dos alugueiros esta a xe-
rar unha verdadeira emerxencia habitacional
nas grandes cidades e as zonas turisticas,
onde é imposible alugar unha vivenda a pre-
zos alcanzables. Como xa denunciou UGT,
esta realidade € inaceptable, pois esta a obri-
gar a persoas traballadoras a residir en cam-
pamentos durante a tempada por non poder
acceder a unha vivenda digna. Algo que debe
acabar canto antes, aumentando os salarios
conforme aos incrementos acordados no V
AENC, ademais de levando a cabo medidas
extraordinarias, especialmente en materia de
vivenda.

Radiografia desemprego en Galicia

Concretando os datos que se fixeron pu-
blicos este luns, en Galicia 0 desemprego su-
biu en 280 persoas con respecto ao mes an-
terior (0,22%) e no Estado esta cifra aumentou
un 0,93%. No ano, pola contra, rexistrouse
unha contraccién do desemprego, baixando
en 14.187 persoas, un 10% menos.

Asi, 0 nimero total de desempregados si-
tlase en 127.725 persoas, a cifra mais baixa
da serie historica, dende 1996.

Por idades, entre os menores de 25 anos,
0 desemprego medrou nun 3,69%, unha evo-
lucién mais acusada que no conxunto de ida-
des, e baixou no ano nun 14,02%.

Por sexos, a evolucion é diferente. No
caso dos homes o0 desemprego cae ho mes
un 0,42% e, pola contra, increméntase no
caso das mulleres nun 0,68%. No ano baixou
en ambos casos, o0 11,35% entre os homes e
0 9,06% entre as mulleres. Dende UGT-Gali-
cia alértase que en termos estruturais, as mu-
lleres seguen a representar 0 59,67% do total

do desemprego en Galicia. O paro afectaaun
total de 76.208 mulleres, fronte a 51.517 ho-
mes.

En canto aos sectores, dase unha baixada
do paro en todos, excepto nos servizos. Asi,
baixou un 2,17% no primario; un 0,66% nain-
dustria; 0 0,64% na construcion; e un 0,05%
no colectivo sen emprego anterior. Pola con-
tra, subiu no mes nun 0,57% nos servizos. No
ano baixa en todos, un 15,61% no primario; o
13,93% na industria; 0 11,85% na construcion;
0 10% no sector servizos; e no colectivo de
sen emprego anterior a baixada fou dun
0,92%.

Territorialmente, sube o desemprego no
mes en todas as provincias, excepto en Pon-
tevedra. Nun 0,60% en Lugo; 0 0,55% na Co-
rufia; e 0 0,15% en Ourense. Na provincia de
Pontevedra o desemprego no mes baixa nun
0,20%. No ano baixa en todas as provincias,
en Lugo nun 11,22%; 10,54% en Pontevedra;
8,91% na Coruia; e o 10,89% en Ourense.

O dato de contratacién indefinida é do
24,94%, ainda por abaixo do resto do Estado
onde é do 38,5%. Realizéronse en agosto un
total de 64.507 contratos en Galicia, menos
que no ano anterior pero de mais calidade.

Por sectores, destacan as porcentaxes
de contratacién indefinida na construcion, do
70,17%, e do 49,46%, no primario. Tamén fo-
ron elevadas, ainda que non tanto, nos servi-
z0s, do 23,09%, e na industria, do 18,66%.

En canto a taxa de cobertura, esta sitiase
no 68,06%, con 78.957 persoas beneficiarias.
Deste total, 37.103 perciben subsidios € 4.474
a Renda Activa de Insercién, o que amosa as
dificultades que atravesan moitas persoas
desempregadas a pesar de percibir presta-
cions por ser estas con contias moi baixas.

Adfiliacion a Seguridade Social sitiiase en
1.077.911 de media mensual, descendendo
un 0,02% no mes e aumentando un 2,44% no
ano.

Semana do 4 ao 10 de setembro de 2023

A SECRETARIA DE IGUALDADE DE UGT-GALICIA IMPARTIU EN VIGO O
CURSO SOBRE "MEDIDAS E PLANS DE IGUALDADE NAS EMPRESAS"

daccion.- Os pasados dias 5 e 6 desenvolveuse en Vigo o curso “Medidas e plans de igualdade nas empresas”,
impartido pola secretaria de Igualdade de UGT-Galicia, Trinidad Campos.

EURSUMED|DAS 2 2L

MAS ENPHESAS

Vigo
5 e 6 de setembro de 2023

O PERSOAL DE LIMPEZA DE CORREOS EN FOLGA INDEFINIDA PARA
DENUNCIAR O IMPAGO DOS SALARIOS

Redaccién.- O comité de folga do
servizo de limpeza de Correos, do que
FeSMC-UGT forma parte, compareceu
esta semana en rolda de prensa para
exixir a rescision do contrato coa em-
presa concesionaria JCérdoba. Os re-
presentantes do persoal, en folga in-
definida desde este luns, dia 4 de
setembro, denuncian incumprimentos,
a todos os niveis, das relaciéns labo-
rais, comezando polo impago dos sa-
larios.

O persoal desta concesionaria xa
se vén mobilizando dende hai meses
para denunciar os continuos atrasos,
gque agora xa son impagos, e apunta
como responsable tamén a Correos
por presentar o concurso a baixa e
aceptar ainda mais a baixa a proposta
desta empresa.

O pasado 1 de xufio a empresa
comunicou a sua intencion de non
abonar os salarios alegando que o
contrato non cubre os custos e agora
mesmo adebeda as ndminas de xullo e
agosto.

A situacién afecta a aproximada-
mente 360 traballadoras e traballado-
res dos servizos de limpeza das de-
pendencias de Correos das catro
provincias e repitese en todos os lotes
do servizo de limpeza de Correos que
a empresa ten adxudicados no Estado.

Responsabilidade de Correos

Na rolda de prensa
os representantes da
UGT, CCOO, CIG e do
comité responsabiliza-
ron a Correos, pri-
meiro, por sacar a
concurso unha conce-
sion infradotada eco-
nomicamente e por
adxudicarlla, despois,
a unha empresa que
presentou unha oferta
con baixa temeraria a
fronte da que est3,
ademais, un empresa-
rio que acumula pro-
blemas de solvencia e quebras en to-
das as empresas a fronte das que
estivo.

Xunto a isto, acusaron a Correos
de nin sequera reunirse coa repre-
sentacién do persoal, comité e orga-
nizaciéns sindicais, para abordar
unha situacidon que consideraron in-
sostible e non escoitar tampouco as
demandas de rescisién da contrata
por incumprimento reiterado da lexis-
lacién laboral, mais tamén a Lei de
Contratos das Administracions Publi-
cas. Unha rescision que posibilitaria
un novo concurso, que se fixera co
servizo outra empresa, que o persoal
fose subrogado e que volvera a co-
brar con normalidade nunhas condi-
cions dignas.

Neste sentido, explicaron que
desde o mesmo dia en que se fixo coa
concesion SCT (Jcordoba), en febreiro

deste ano, faltan EPIs, uniformidade,
non se cobren as baixas, acumula-
ronse os atrasos nos cobros dos sala-
rios e, finalmente, a empresa mesmo
deixou de pagar as ultimas néminas.
Isto ademais de non contar con Plan
de Igualdade, obrigatorio para as em-
presas que contratan coas administra-
cions publicas.

Mobilizaciéns previstas

O comité de folga anunciou mobili-
zacions nas vindeiras semanas, que
acompafaran a folga indefinida e que
teran lugar nas principais oficinas de
Correos. Esta semana tiveron lugar o
dia 6 concentracidns en Santiago,
Lugo, Ourense e Vigo. O dia 13 esta
prevista unha manifestaciéon na Co-
rufia e tamén teran lugar mobilizaciéns
os dias 20 de setembro e 4 de outubro
ainda pendentes de concretar.

A EMPRESA DE CONTACT CENTER TELEPERFORMANCE PRETENDE
DESPEDIR A 310 TRABALLADORES E TRABALLADORAS

Redaccion.- O pasado martes cele-
brouse a primeira reunién do periodo de
consultas polo despedimento colectivo (an-
tes ERE), que pretende facer a empresa
Teleperformance e que afectaria a 310 per-
soas traballadoras dos centros situados en
Sevilla (110), Ponferrada (158), Madrid (4)
e A Corufia (38).

As campaias afectadas por esta me-
dida son:

Vodafone: 198 traballadores afectados
(143 en quenda de mafa e 55 de tarde).

Netflix: 72 traballadores afectados (43
en quenda de mana e 29 de tarde).

Estrutura de operacions: 40 traballado-
res afectados.

A empresa desafectou as per-
soas que tefian 50 ou mais anos e
pretende executar o despedimento,
como moi tarde, o préximo 3 de no-
vembro.

Desde UGT solicitamos a com-
pafiia numerosa documentacion co
fin de analizar a causa deste des-
pedimento colectivo. A nosa Orga-
nizaciéon esta a estudar toda a in-
formacién achegada ata o momento,
ademais da que nos entregaran en pro-
ximos dias.

O expediente de despedimento colec-
tivo que presentou Teleperformance é por
causas organizativas e produtivas, debido
a unha minoracion do servizo por parte do
cliente.

Unha vez estudada a causa e a sua in-
tensidade, UGT negociara de boa fe, en de-
fensa, sempre, dos postos de traballo, pola
menor afectacion e, no seu caso, por obter
as mellores condiciéons posibles para as
persoas traballadoras.

Estableceuse un calendario de reu-
nions coas seguintes datas: 12, 14, 19, 22,
25, 29 de setembro e 3 de outubro.

FESMC DENUNCIA O RECORTE DE SEGURIDADE NA CIDADE DA XUSTIZA DE
VIGO E RESPONSABILIZA A XUNTA

Redaccion.- Nestes dias FeSMC-
UGT-Vigo denunciou o recorte nos medios
de seguridade na cidade da xustiza de Vigo
ao que a Xunta contestou, manifestando o
seu desinterese de proporcionar os me-
dios minimos, ao culpar do recorte a outra
administracion cando a competencia é da
Administracion galega.

Argumentar que o recorte producese

ao unificar a actividade de seis edificios
nun sé non € mais que un intento de des-
viar a atencion e eludir a responsabilidade
que tefien como garantes da seguridade
dos usuarios e dos trabalaldores, asi como,
de custodiar todo o material e documenta-
cion.

Para UGT, a cidade da xustiza de Vigo,
pola sua actividade e polas suas caracte-

risticas de construcion, ten que ser catalo-
gado como un edificio de especial relevan-
cia dentro do campo da seguridade, polo
tanto, debe ter un servizo de vixilancia de
pronta resposta as 24 horas os 365 dias do
ano. As queixas tamén foron manifestadas
polos sindicatos policiais, polos funcionarios
e polos propios responsables da Adminis-
tracion de xustiza de Vigo, o que deberia fa-
cer recapacitar a Xunta.

Os EMPREGADOS E EMPREGADAS PUBLICAS VERAN REFLECTIDA NA SUA
NOMINA DE OUTUBRO UNHA SUBIDA SALARIAL DO 0,5% E QUE TERA
CARACTER RETROACTIVO DESDE XANEIRO

Redaccion.- O Acordo Marco para
unha Administraciéon do Século XXI,
asinado por UGT e CCOQO, recolle para
2023 duas subidas salariais: unha su-
bida fixa do 2,5%, mais duas subidas
variables do 0,5% cada unha. A pri-
meira operara se o IPC harmonizado
de 2022 e 2023 supera o 6%, ten ca-
racter retroactivo, consolidable e fa-
rase efectiva en outubro de 2023. A
segunda cobrarase se o PIB en 2023
alcanza 0 2,1%.

A falta da publicacién do IPC de fi-
nais de setembro, todo parece indicar
que o IPC harmonizado do ano 2022 e
2023 sera superior ao 6% e que o con-
xunto de empregados e empregadas

publicas veran na
slia némina de ou-
tubro este incre-
mento previsto no
Acordo Marco.

Son sen du-
bida boas noticias
para o conxunto
dos empregados e
empregadas publi-
cas do noso pais,
que contaran
cunha subida sa-
larial asegurada grazas a responsabi-
lidade que UGT Servizos Publicos de-
mostrou avalando coa sua firma este
Acordo. Ao incremento pactado ata a

WhARC
A & J
S h .
O, / :
O - " , 3 |
: <A
' 2

UGT @\

data falta ainda sumar o 2% fixo para
2024 mais outro 0,5% variable aso-
ciado ao IPC harmonizado dos tres
anos anteriores.

